
MAKTABGACHA YOSHDAGI
BOLALARNING EKOLOGIK
DUNYOQARASHINI
SHAKLLANTIRISH
TEXNOLOGIYALARI

Xaydarova Shaxlo Narzullayevna Azimova Gulmira Xayrullayevna
Navoiy davlat universiteti, Navoiy davlat universiteti,
Maktabgacha ta’lim kafedrasi dotsenti, PhD Maktabgacha ta’lim yo‘nalishi talabasi

Annotatsiya: Mazkur magolada maktabgacha yoshdagi bolalarga ekologik ta’lim va tarbiya berishda turli o‘yinlar, labo-
ratoriyalar va burchaklar tashkil etish zarurligi haqida fikr yuritilgan.

ekologik ta’lim, ekologik tarbiya, ekologik madaniyat, “Yashil makon”, ekologik muammo, ensiklopediya,
tabiiy resurslar, ekologik munosabat, yangi paradigma, tabiiy materiallar.

Abstract: This article discusses the necessity of organizing various games, laboratories, and learning corners in the
process of providing environmental education and upbringing for preschool children.

environmental education, environmental upbringing, ecological culture, “green space”, environmental
problem, encyclopedia, natural resources, environmental attitude, new paradigm, natural materials.

AHHOTauusA: B JaHHOI cTaTbe paccMoTpeHa HEOOXOANMOCTb OpraHM3aLIMi PasrMyHbIX UIp, TaGopaTopuii U YromkoB Npu
3KOMOrMYECKOM BOCMUTAHMUUN 1 0BYYEHUM JOLUKONbHMKOB.

aKonormyeckoe obpas3oBaHue, SKOMOrM4yeckoe BOCMUTaHME, JKOMorMyeckas KyneTypa, “3enéHoe
NPOCTPaHCTBO”, aKonormyeckas npobnema, aHUMKNONEANS, NPUPOLHbIE PECYPChl, IKOMOMMYECKOe OTHOLUEHUE, HOBas
napagurma, npupoaHble matepuarnsbl.

Dunyoning rivojlangan mamlakatlarida maktabgacha yoshdagi bolalarning ekologik tushunchalari va
dunyogarashini shakllantirishga garatilgan ijtimoiy-tashkiliy, pedagogik shart-sharoitlar, ilmiy-metodik ta’minot,
axborot-ta’lim muhiti hamda ekologik ta’lim muammolarining yechimini topishga alohida e’tibor qaratil-
moqda. Respublikamiz migyosida ko‘rilayotgan chora-tadbirlar va atrof-muhitni muhofaza qilishga qara-
tilayotgan har bir faoliyat zamirida kelajak avlodga atrof-muhitni e’zozlashni, uni asrashni o‘rgatish, tabiiy
resurslarni talofatsiz holda o‘zimizdan keyingi avlodga qoldirish masalalariga jiddiy e’tibor garatiimoqda.
Bu borada Yangi O‘zbekiston taraqqgiyot strategiyasida “Atrof-tabiiy muhit, aholi sog'ligi va genofondiga putur
yetkazuvchi ekologik muammolarning oldini olish” ustuvor vazifa sifatida belgilab go‘yilgan.

O‘zbekiston mustaqillikka erishgach, yurtimizda ekologik vaziyatni izga solish uchun keng imkoniyatlar
yaratildi. Ekologik muammolar masalasi davlat siyosati darajasiga ko'tarilib, mamlakatimizda tabiiy atrof-muhitni
sog‘lomlashtirishga qaratilgan bir gator chora-tadbirlar amalga oshiriimoqda.

Prezidentimiz Oliy Majlis Qonunchilik palatasining navbatdagi majlisida 2025-yilni yurtimizda “Atrof-muhitni
asrash va “yashil” igtisodiyot yili” deb e’lon qilganligi — Yangi O‘zbekistonda ona tabiatni asrab-avaylab, ekologik
bargarorlikni ta’minlashga garatilayotgan yuksak e’tiborning amaldagi yana bir ifodasi bo‘ldi.

Aslida, mamlakatimizning go‘zal tabiati, musaffo havosi, zilol va shifobaxsh suvlari asrlar davomida insoni-
yatni maftun etib kelmoqda. Biroq, sanoatning rivojlanishi, energiya resurslariga bo‘lgan talabning ortishi, tabi-
atga munosabatning o‘zgarishi — iglim o‘zgarishlari, atrof-muhit ifloslanishi, suv taqgchilligi kabi muammolarni
ko‘ndalang qo‘ymoqda. Bu muammolar yechimini topish uchun “Yashil makon” umummilliy loyihasining hayotga
joriy etilgani xalgimizning azaliy qadriyatlaridan biri bo‘lgan bo‘sh yerlarga ko‘chat ekish, bog‘-rog‘lar barpo etish
an’analarini qayta tikladi. Ona tabiatga daxldorlik tuyg‘usini kuchaytirdi, tabiiy resurslardan unumli foydalanish
samaradorligini oshirishga, tabiiy ekotizimlarni asrashga, iglim o‘zgarishi sharoitida samarali, resurs tejamkor
va ekologik xavfsiz igtisodiyotni ta’minlashga qulay mubhit yaratdi. Ushbu masalalarni hal etishda maktabgacha
yoshdagi bolalarning ekologik tushunchalari va madaniyatini takomillashtirish, ekologiyaga bo‘lgan munosa-
batni to‘g‘ri shakllantirish umumbashariy kelajak uchun eng dolzarb muammo sifatida e’tirof etiimoqda.

Ekologik munosabatlarning yangi paradigmalariga o‘tish nafaqat bolalarning ekologik tushunchalarini
shakllantirishga oid innovatsion va kreativ yondashuvlarni, balki mazkur jarayonni ta’minlashga xizmat qgiluvchi
metodologik va texnologik asoslarni ham takomillashtirishni tagozo etmoqda.

Ekologiyani ko‘p tizimli soha sifatida baholash, ekologik madaniyatning axlogiy mohiyati va zamonaviy
mazmunini to‘g‘ri anglagan holda maktabgacha ta’limda maktabgacha yoshdagi bolalarning ekologik dunyo-
garashini shakllantirishning zamonaviy mexanizmlarini takomillashtirish va ularni ta’lim jarayoniga tatbiq etish
— ekologik madaniyatni rivojlantirish samaradorligini ta’minlashda muhim ahamiyat kasb etadi.

Xalqaro pedagogik tajribalarga ko‘ra, ekologik ta’lim va tarbiya to‘g‘risidagi dastlabki tushunchalar ilk bolalik
davridanoq boshlanadi. Ona tabiatni asrab-avaylash, uni muhofaza qilish hamda tabiat ne’matlaridan ogilona
foydalanish kabi tushunchalarni bolaning kichikligidan boshlab shakllantirish lozim.

Ekologik xavfsizlik va atrof-muhit muhofazasiga alohida e’tibor qaratilayotgan bir paytda, maktabgacha
ta’lim tashkilotlari tarbiyalanuvchilariga tarbiya berishda tabiat boyliklaridan unumli foydalanish, ularni muho-
faza qilish masalalarini ongli ravishda hal etish uchun bolalarda tabiatga mehr-muhabbat hissini shakllantirish,
ularning ongiga ekologiyaga oid bilimlarni singdirish muhim masala sanaladi. O‘z-0‘zini anglashning dastlabki
yetti yilida bola o‘zini obyektiv dunyodan ajratib turadi, yaqinlari va tanish odamlar orasida oz o‘rnini hamda
atrofini o‘rab olgan obyektiv tabiiy dunyoning giymatini anglay boshlaydi, ongli ravishda harakat giladi. Bu
davrda bola tabiat bilan o‘zaro munosabatga kirishadi, kattalar yordami bilan atrof-olam va undagi narsalarni
odamlar uchun umumiy qadriyat sifatida anglay boshlaydi.

Tabiat, yer, suv, o'simlik va hayvonot dunyosi, tabiiy resurslar haqgida xabarlar berish bilan yosh avlod
ongida tabiatga nisbatan e’zoz uyg‘otib, tabiiy boyliklardan oqilona foydalanish borasida ekologik ta’lim-tarbiya
beshigi rolini o‘tashi lozim. Maktabgacha yoshdagi bolalarga ekologiyadan boshlang‘ich ta’lim-tarbiya berishning
magqsadi — ularni tabiatni sevadigan, asrab-avaylaydigan, odobli, erkin fikrlovchi, milliy g‘urur egasi, barkamol
sog‘lom avlod etib tarbiyalashdan iborat. Ekologik ta’lim-tarbiya berishdan bosh magsad ham yosh avlodga
atrof-muhit va uning muammolariga ongli munosabatni shakllantirishdan iboratdir. Ekologik tarbiyalash jaray-
onida yoshlarni yashab turgan tabiatimiz boyliklarini tejab-tergashga, uni muhofaza gilishga o‘rgatib boriladi.
Ekologik tarbiyada tarbiyalanuvchilarni o'z bog‘chasini, yashaydigan muhitini, shahar va gishloq ko‘chalarini
ko‘kalamzorlashtirish, mevali va manzarali daraxt ko‘chatlarini birgalikda ekish, xiyobonlarni, suv havzalarini
ozoda saqlash, uy hayvonlariga garash kabi ishlarda kuchi yetgancha qatnashishga jalb etish katta ahamiyatga
ega. Ekologik bilim, savodxonlik va madaniyat, avvalo, oiladan boshlanadi. Ekologik dunyogarashni shakllanti-
rishning negizi oiladagi tarbiyaga bevosita bog‘liqdir. Agar bu masala oilada to‘g‘ri yo‘lga gqo‘yilmagan bo‘lsa, uni
guruhlarda, keyingi ta’lim bosqichlarida hamda mehnat jarayonlarida garor toptirish giyin bo‘ladi.

Maktabgacha yoshdagi bolalarni tabiat bilan tanishtirishning quyidagi yo‘llari mavjud:

. Mashg‘ulotlar o‘tkazish;
*  Ekskursiyalar;
. Mehnat;

«  Olyinlar;
*  Kundalik hayot ishlari.

Maktabgacha ta’lim tashkilotlarida bolalarni tabiat bilan tanishtirishda ta’lim berishning asosiy usullaridan
biri — ekskursiya hisoblanadi. Ekskursiya jarayonida bolalar tabiat to‘g‘risidagi aniq tasavvurlarga ega bo'lish,
ko'rish, sezish, eshitish orqali idrok etish orgali bilim hosil giladilar. Ekskursiya jarayonida maktabgacha yoshdagi
bolalarda tabiat va undagi qonuniyatlar to‘g'risida realistik tasavvurlar hosil bo‘ladi. Bu jarayonda o‘rganilgan
tushunchalar keyinchalik bolalar egallaydigan ilmiy bilimlarning asosini tashkil etib, guruhda o‘rganiladigan
yangi ma’lumotlarni o‘zlashtirib olishni osonlashtiradi. Tabiat hagidagi bilimlar bolalarga o'z vaqtida o‘rgatil-
masa, ularning tabiatdan noto‘g‘ri foydalanishiga olib keladi.

TAHLIL VA NATIJALAR

“llk gadam” davlat o‘quv dasturi asosida tashkil gilinadigan 5 ta rivojlantiruvchi markazlardan biri aynan
bolalarda ekologik tarbiyani shakllantirish hamda ularda tabiatga bo‘lgan muhabbatni oshirishga xizmat qiladi.
Bu markaz fan va tabiat markazi hisoblanadi. Maktabgacha yoshdagi bolalarning bilish faoliyatini to‘lagonli
rivojlantirishda fan va tabiat markazlarining tashkil qilinishi juda muhim bo‘lib, bu markazlar bolalarning qizi-
qishi, fikrlashi va ijodiy faolligini oshiradi. Atrofdagi narsalar xususiyatlari haqidagi tasavvurlarini shakllanti-
rishga yordam beradi. Markazdagi barcha jihozlar xavfsizlik talablariga javob berishi, bolaning erkin faoliyatiga
moslashtirilgan (jihozlar bolaning bo‘yi yetadigan qilib joylashtirilishi) bo‘lishi, estetik jihatdan jihozlangan bo'lishi
kerak.

Fan va tabiat markazi nafagat guruhning bezagi
bo‘libgina qolmay, balki o‘z-0‘zini rivojlantiradigan joy
bo'lib xizmat qilishi zarur. Bolalar tadqigotlar o‘tkazishni
o‘rganadilar. Ushbu markaz o‘z qiyofasini bolalarning
gizigishlari, yil fasllari va dastur bo‘limlari mavzulari
o‘zgarishiga qarab o‘zgartirib boradi. Natijada, tajriba
jarayonida bolalarni fizika ob’ektlari — magnitlar, suv,
yer tortishish kuchi kabilar bilan tanishtirish mumkin.
Bolalar sayr paytida o‘simliklar, daraxtlar va hayvonlarni
kuzatgan holda tabiatshunoslik fani asoslarini tushunib
yetadilar hamda atrof-muhitni o‘rganadilar. Tarbiyachi
bu jarayonni boshqarishi va qo‘llab-quvvatlashi lozim.
Tajriba sinov maydonchasida o‘tkaziladigan tajribalar
bolalarda qizigish uyg‘otadi va yangi ixtirolar qilishga
undaydi. Bu markaz bolalarni tabiat va undagi hodisalarni anglash uchun katta imkoniyat yaratadi. Markaz
to‘g'ri ishlatilsa, bolalar tabiat hagidagi bilimlarning 90 % ini aynan shu yerda olishlari mumkin. Bu markaz
nafaqat bolalarda, balki pedagoglarda ham qizigish uyg‘otadi. Markazda olib borilayotgan turli tajribalar orqali
bolalar jismlarning foydali va zararli jihatlarini bilib olish imkoniga ega bo‘ladilar. Hayotimiz davomida ishlati-
ladigan narsalarning qayerdan kelganligi, ganday manbalardan olinishi haqidagi bilimlar orgali ularga bo‘lgan
munosabatlari ijobiy tomonga o‘zgaradi. Masalan, nonning dasturxonga kelishi, paxtaning chigitidan yog'
chiqishi, piyoz ildizining suvga solingach o'sishi, urug‘larning tuvakka sepilishi va unib chiqgishi kabi holatlar
bolalar uchun nihoyatda qiziqarli kechadi.

Shuningdek, ilm-fan markazida laboratoriya ishla-
rini amalga oshirish magsadga muvofiq bo‘ladi. Labo-
ratoriya bolaning tadgqiqiy faoliyatga bo‘lgan qizigishini,
tabiiy fanlarga oid ilk tasavvurlarini va kuzatuvchanlik
salohiyatini rivojlantiradi. Laboratoriyada suv va qum
uchun idishlar, shaklli golipchalar, kurakcha, pagircha,
rangli qum, tabiiy materiallar, o‘rta hajmdagi toshlar,
suv, kashtan mevasi, bolalar uchun oq xalat, xona
gullari, tabiat kalendari (qor, yomg'ir, shamol, dofl,
quyosh), yil fasllari aks ettirilgan katta rasmlar, hasha-
rotlar tutish uchun to‘r, urug‘ yig‘ish uchun xaltachalar,
shisha oflchov idishlari, tarozi va lupalar bo'lishi lozim.
Fan va tabiat markazida quyidagi burchaklar tashkil
gilinishi magsadga muvofiq: “Hamma narsani bilishni
xohlayman” burchagi — bu yerda kitoblar, ensiklope-

diyalar, atlaslar, albomlar (yil fasllari, daraxtlar, o‘sim-
liklar dunyosi, tabiat hodisalari, hasharotlar, qushlar,
uy va yovvoyi hayvonlar) bo‘ladi. Burchakning talab
darajasida jihozlanishi bolalarga kitoblar bilan mustaqil
ishlash va kerakli ma’lumotni izlash imkonini yaratadi.

Tabiat burchagi — jonli tabiat bo‘yicha bilimlar
berish, o‘simliklarning qgismlari, nafas olishi, oziglanishi
va rivojlanishi bilan tanishtirish imkonini beradi. Bu
yerda navbatchilar uchun formulalar, suv quyish idish-
lari, purkagichlar, matolar, belkurakchalar, mavzuli
albomlar (dala gullari, bog‘ gullari, xonaki gullar,
hasharotlar), tabiat kalendari joylashtiriladi. O'yin
burchagi — ekologik oyinlar: “Kim gayerda yashaydi?”,
“Hayvonlar”, “O'simliklar — bizning do‘stimiz”, “Zoologik
loto”, “Kim nima bilan oziglanadi?”, “Yil fasllari” kabi o'yinlar orqali bolalar o'z bilimlarini mustahkamlashadi.
Tabiat ustaxonasi burchagi — bolalarning mustagqil faoliyat olib borish joyidir. Bu yerda loy, bo‘r, qum, daraxt
po‘stloglari, turli urug‘ va mevalar, shuningdek, go‘'shimcha materiallar (kley, plastilin, matolar, qog‘oz) bo‘ladi.
Bolalar yaratgan ijodiy ishlar san’at markazida namoyish etiladi, vaqgti-vaqti bilan ko‘rgazmalar tashkil gilinadi.
Bu esa bolalarning hissiy sezgi orqali dunyoni anglashiga xizmat giladi.

Derazadagi tomorqa — piyoz, sarimsoq, loviya, makkajo‘xori, shivit, bulg‘or qalampiri, pomidor kabi o'sim-
liklar ekilib, bolalar ularning o'sish jarayonini uzoq muddat kuzatish imkoniga ega bo‘ladilar. Kuzatuv kundaligi
yuritiladi va tarbiyachi bolalar bilan birga natijalarni gayd etadi.

XULOSA VA TAKLIFLAR

Maktabgacha yoshdagi bolalarning ekologik ta’lim-tarbiyasini rivojlantirish, avvalo, ularni atrof-muhit, jonli
va jonsiz tabiat unsurlari to‘g‘risidagi bilimlar bilan tanishtirish, ekologik tarbiya tushunchalari, ekologik madaniyat
jarayoni va ekologik madaniyat mexanizmlarini rivojlantirish bugungi kundagi eng muhim vazifalardan biridir.

